
colaboraciones 

«Korrika»-ri bai! 
Gogora dezagun laburki Eire-ko 

kasoa (Irlanda-koa, alegia): 1.922: 
Hego-Eirek askatasuna lortu. Inge-
lesarekin batera, gaelikoa ofizial-
kide bihurtu. 

1.937: Gaelikoa Eire-ko «lehe-
nengo hizkuntza ofiziala» aitortua. 

1.969: «1.922.-z geroztik, hiz-
kuntzaren pizkundea, gobernu-
arazo bihurtu zen. Estatuak berak 
eginkizun hau bere gain hartu 
zuenez geroztik, ahuldu egin ziren 
militantziazko mogimenduei eus-
teko arrazoiak. Ondorio normala 

izan zen, horretara. Elkarte Gaeliko 
herrikoiak, jatorrizko bere indarra 
eta bultzada dexente galtzea» 
(Tomás O hAilín). 

1.985: Eire-ko %20k ezagutzen 
dute gaelikoa, ongi xamar bederen. 
Erabilpena, ordea, hutsaren hu-
rrena da. 

1.987: «Gaelikoaren ezaguera, 
gora joan da oso: jende askok ikasi 
du nazio-hizkuntza. Orain erabil-
pena bultzatuko lukeen herri-mugi-
mendu bat falta da Eiren» (Per 
Denez, Rennes-ko irakaslea). 

Euskal Herriak, beharrik, ba-
daude hizkuntzaren aldeko herri-
mogimendu indartsu batzu: UEU, 
UZEI. EHE, EKB. Eta badago ere, 
AEK famatua; jendez eta hedaduraz 
garrantzitsuena. 

Hots. «Korrika» da beronen ekin-
tzarik ezagunena eta eragileena: 
ezerk ez du euskararen alde jende 
gehiago mogitzen, «Korrika»-k 
baino. 

Eiretarrek pozarren bultzatuko 
lukete «Korrika» bat; baina ez dute. 

Hala ere, eta bi «Gobernu auto-
nomikoetan» euskararen sailak 
PSOE anti-euskaldunaren eskuetan 
egon arren, zer proposatzen dute 
PNV eta EA alderdi «abertzaleek» 
(??): herri-mogimendu horiek hon-
datzea; eta «Korrika», bereziki, 
«kaltegarria» dela-ta, inola ere ez 
laguntzea!!! 

EEri buruz, noski, hitzik ez. 
Zertarako? 

«Gaur-Express» berrian EAk eus-
karari %1,8 besterik eskaintzen ez 

diolarik, eta PNVak are herri eus-
kaldun hutsetan ere erdararen era-
bilpenari inolaz ere uko egin nahi 
ez diolarik, nor harrituko da? 

Eta guk geuk ere, zer erantsiko 
dugu? 

Itsuek ere ongi ikus baitezakete 
gaur «pakto»aren miresleak noraino 
usteldu eta jautsi diren. 

Guk, berriz, Irlanda frakasatua 
gogoan daukagularik, buruz eta bi-
hotzez batera, hau dinogu: «Ko-
rrika»-ri, bai! 

Biziera luzea AEK-ri! 

